
MAKTABGACHA
YOSHDAGI BOLALARDA
[JTIMOIY KO‘'NIKMALAR
VA KOMPETENTLIKNI
SHAKLLANTIRISHNING
PEDAGOGIK ASOSLARI

Fayzullayeva Xovoxon Xayrullo gizi
UBS, boshlang‘ich ta’lim va sport faoliyati o‘qituvchisi, p.f.f.d. (PhD)

Annotatsiya: Magolada shaxsning ijtimoiylashuvi muammosi, maktabgacha yoshdagi bolalarda ijtimoiy kompetentlikni
shakllantirishning yoshga doir psixologik va pedagogik xususiyatlari, shuningdek ijtimoiylashuv mezonlari va uni amalga
oshirish yo'llari tahlil gilinadi.

maktabgacha yosh, bolalar, tarbiyachi, ta’lim, tarbiya, ijtimoiylashuv, kompetentlik, shaxs rivoji, ijti-
moiy ko‘nikmalar, emotsional intellekt, kommunikativ ko‘nikmalar, guruh ichidagi muloqgot, pedagogik jarayon, ijtimoiy
moslashuy, bolalar psixologiyasi, bolalar faoliyati.
Abstract: The article examines the issue of personality socialization, the age-related psychological and pedagogical
characteristics of forming social competence in preschool children, and analyzes the criteria and ways of socialization.

preschool age, children, educator, education, upbringing, socialization, competence, personal development,
social skills, emotional intelligence, communication skills, group interaction, pedagogical process, social adaptation, child
psychology, children’s activities.

AHHOTaums: B ctatbe paccmatpuBaeTcs npobrema coumanvaaunm NM4YHOCTH, BO3PACTHbIE MCUXONOrMYeckne 1 negaro-
rmyeckne 0Co0eHHOCTM (HOPMUPOBAHUS COLMANIbHOM KOMMNETEHTHOCTU y AETEN AOLLKONbHOro BO3pacTa, a Takke aHanu-
3UPYHOTCS KPUTEPUM 1 MYyTW coLmanmaaumm.

OOLLKOMbHbIN BO3pacT, AeTun, Bocnutarterb, 06pasoBaHV|e, BOoCnnuTaHune, counanmn3aund, KOMNneTeHT-
HOCTb, pa3BuTune NMMYHOCTU, counalrbHblie HaBblKK, 3MOLMOHATbHbIN MHTEMMEKT, KOMMYHUKaTUBHbIE HaBbIKW, B3aumopgemn-
cTBMe B rpynne, negarornyeckum npouecc, counanbHaa agantauma, ncuxonorna neten, AesaTenbHOCTb AeTeNn.

Maktabgacha ta’lim tashkilotlarida rivojlantiruvchi ta’lim muhitini yaratish maktabgacha yoshdagi bolalar
uchun amalga oshirilishi mumkin bo‘lgan faoliyat sub’ekti sifatida bolaning har tomonlama rivojlanishini ta’min-
laydi. Maktabgacha ta’lim tashkilotidagi mavjud guruhlarning muhiti tarbiyachi va bolalarning individualligini aks
ettiradi va u o'ziga xos hamda individualdir.

Maktabgacha ta’lim tashkilotlaridagi rivojlanayotgan muhit ta’lim, rivojlantiruvchi, tarbiyalovchi, rag‘batlan-
tiruvchi, tashkiliy, kommunikativ funksiyalarni bajarishi kerak. Lekin eng muhimi, u bolaning mustaqilligi va
tashabbuskorligini rivojlantirish uchun xizmat qilishi lozim.

litimoiylashuvning komponentlari faoliyat, muloqot va 0z-0'zini anglashdan iborat. Bola faoliyatida shaxsiy
sifatlarini namoyon qiladi, mustaqillik, tashabbuskorlik, ijodkorlik va shaxsiy faolligini ko‘rsatadi. Muloqot
muhitida bolalar o‘zi va kommunikatsiya jarayonidagi ishtirokchilarni chuqur tushunadi, o‘zgalar bilan o‘zaro
ta’sirni va ularni idrok gilishni anglaydi. O‘z-o'zini anglash natijasida “Men” konsepsiyasi rivojlanadi, ijtimoiy
statusini egallaydi, ijtimoiy rolini o‘zlashtiradi, ijtimoiy qarashlar shakllanadi, ma’naviy jihatdan tarbiyalanadi.

Maktabgacha ta’lim tizimini yanada takomillashtirish, bolalarning sifatli maktabgacha ta’limdan teng foyda-
lanishini ta’'minlash, maktabgacha ta’lim xizmatlari sifati va samaradorligini oshirish hamda sohada zamonaviy
boshgaruv mexanizmlarini joriy etish maqgsadida maktabgacha ta’lim tizimini rivojlantirishga doir kompleks
chora-tadbirlar belgilab berildi.

Ushbu hujjatlarda O‘zbekiston Respublikasining maktabgacha ta’lim tizimini 2030-yilgacha barqaror rivoj-
lantirish konsepsiyasini ilgari surish, davlat va nodavlat sektorlaridagi ta’lim xizmatlari integratsiyasini mustah-
kamlash, zamonaviy pedagogik va ijtimoiy-emotsional rivojlanishga yo‘naltiriigan yondashuvlarni joriy etish
asosiy yo‘nalish sifatida belgilandi.

Shuningdek, O‘zbekiston Respublikasining 2019-yil 16-dekabrdagi “Maktabgacha ta’lim va tarbiya
to‘g‘risida’gi O'RQ-595-son' Qonuni, O‘zbekiston Respublikasi Prezidentining 2019-yil 8-maydagi “O‘zbekis-
ton Respublikasi maktabgacha ta’lim tizimini 2030-yilgacha rivojlantirish konsepsiyasini tasdiglash to‘g‘risi-
da”gi PQ-4312-sonli? garori, shuningdek, 2024—-2026-yillarda qabul gilingan mazkur normativ hujjatlar asosida
bolalarni sog‘lom va har tomonlama yetuk qilib voyaga yetkazish, ta’lim-tarbiya jarayoniga zamonaviy ta’lim va
tarbiya shakllari hamda usullarini joriy etish, shuningdek, ma’naviy barkamol avlodni tarbiyalashga garatilgan
tizimli ishlar amalga oshiriimoqda.

Maktabgacha yoshdagi bolalarda ijtimoiy ko‘nikmalar va kompetentlikni shakllantirish masalasi psixologik
va pedagogik tadqigotlarda muhim ofrin egallaydi. ljtimoiylashuv jarayoni shaxs rivojining asosiy omillaridan
biri sifatida garaladi. D.M. Bolduin 1913-yilda shaxsning ijtimoiy rivojlanishi jamiyat bilan o‘zaro alogadorlikda
shakllanishini asoslab, ijtimoiy tajriba va muhitning ta’sirini alohida ta’kidlaydi. Uning garashlarida bolaning ijti-
moiy xulqi va axloqiy sifatlari muhit bilan uzviy bog‘ligligi ilmiy jihatdan yoritilgan.

Shuningdek, J. Piaje 2003-yilda bolaning intellektual rivojlanishi bilan bir gatorda ijtimoiylashuv jarayonini
ham izohlaydi. Unga ko‘ra, bola atrof-muhit bilan faol o‘zaro ta’sirda bo‘lish orgali bilim va tajriba orttiradi, bu
esa uning ijtimoiy kompetentligining shakllanishiga olib keladi. Piaje nazariyasida ijtimoiy muhit va kognitiv rivoj-
lanish o‘rtasidagi uzviy bog'‘liglik asoslab berilgan.

O'zbek olimlaridan X.S. Akramova 2016-yilda maktabgacha yoshdagi bolalar bilan olib boriladigan ijti-
moiy-pedagogik faoliyatning mazmuni va yo‘nalishlarini tahlil qilib, ijtimoiy kompetentlikni shakllantirishda tarbi-
yachi va ota-onalarning hamkorligi muhim ekanligini ta’kidlaydi. N. Baxriyeva 2020-yilda esa bolalarning ijti-
moiy-hissiy rivojlanishida musiqga mashg‘ulotlarining ahamiyatini ochib berib, emotsional tajriba orqali ijtimoiy
ko‘nikmalarni rivojlantirish mumkinligini asoslaydi.

Zamonaviy pedagogik yondashuvlarda maktabgacha ta’lim tizimida kompetensiyaviy yondashuv muhim
ahamiyat kasb etadi. “llk gadam” davlat o‘quv dasturida 2022-yilda maktabgacha yoshdagi bolalarda ijtimoiy
kompetensiyalarni shakllantirish ta’lim-tarbiya jarayonining asosiy maqgsadlaridan biri sifatida belgilangan.

G. Tohirova tadgiqotlarida esa maktabgacha yoshdagi bolalarning ijtimoiylashuviga oid nazariy yonda-
shuvlar tizimli tahlil gilinib, ijtimoiy muhit, mulogot va faoliyatning o‘zaro uyg‘unligi ijtimoiy kompetentlikni rivoj-
lantirishning muhim sharti ekanligi ko‘rsatib berilgan.

Maqgolada maktabgacha yoshdagi bolalarda ijtimoiy kompetentlikni shakllantirishning yoshga xos psixo-
logik va pedagogik xususiyatlari hamda maktabgacha ta’lim tizimi sifati va samaradorligini ta’'minlash omillari
xususida so‘z yuritiladi.

Hozirgi rivojlantirilayotgan ta’lim muhiti jarayonida bolalarning ijtimoiy kompetentligi o‘z-o‘zidan paydo
bo‘lmaydi. U jamiyat rivojining birlamchi bo‘g‘ini hisoblangan maktabgacha ta’lim bosqichida sifatli ta’lim, sama-
rali tarbiya va to‘g‘ri yo‘naltirilgan ijtimoiylashuv mahsulidir. Shuning uchun ham davlatimiz rahbarining g‘oyalari
ilmiy-nazariy va amaliy jihatdan katta ahamiyatga ega. Chunki maktabgacha ta’lim tashkilotlarining moddiy-
texnik bazasini talab darajasiga keltirish, ularning oliy o‘quv yurtlari tarkibida ham o'z faoliyatini yuritayotganligi,
tarbiyachilarga ilmiy-uslubiy yordam berilishi sifatli ta’limning ham amaliy, ham nazariy jihatdan samarali yo‘lga
qo'yilishiga zamin bo‘ladi.

Maktabgacha ta’limni 2030-yilgacha rivojlantirish konsepsiyasida bolalarni intellektual, axloqiy, estetik va
jismoniy jihatdan har tomonlama rivojlantirish uchun sharoitlar yaratish, bolaning kelgusida o‘zini o‘zi muvaf-
fagiyatli namoyon qilishi uchun asos sifatida ijtimoiy-emotsional ko‘nikmalarni rivojlantirish masalalariga alohida
e’tibor garatilganligi ham biz tadqiq etayotgan muammoning dolzarbligini belgilaydi !"l.

Agar bolalarning ta’lim-tarbiya olishga kirishgan dastlabki pallasi sifatli tashkil etilib, uzluksizlik kasb etmasa
yoki bolalar nazariy hamda hayotiy bilim va ko‘nikmalarni egallay olmasa, shaxs sifatida yetarlicha erkin fikr
yuritolmaydi. Tabiiyki, ijtimoiy kompetentlik darajasi ham past bo‘ladi.

Kompetentlik tushunchasi esa shaxsning doimo o‘sib boruvchi tasnifi bo‘lib, real hayotiy vaziyatlarda
yuzaga kelgan muammolarni yechish qobiliyati, o'z bilimi, o‘quv va hayotiy tajribalari, qadriyatlari va qiziqgishla-
rini unga safarbar etish imkoniyatlari hisoblanadi.

1 O‘zbekiston Respublikasining 2019-yil 16-dekabrdagi “Maktabgacha ta’lim va tarbiya to'g‘risida’gi O'RQ-595-son Qonuni: https://lex.
uz/docs/-4646908

2 O'zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha ta’lim tizimini 2030-yilgacha
rivojlantirish konsepsiyasini tasdiglash to'g‘risida”gi PQ-4312-sonli garori: https://lex.uz/ru/docs/-4327235

Rivojlangan mamlakatlarda davlat ijtimoiy kompetentlik darajasining yaxlit jamiyat, ijtimoiy guruh miqyo-
sida va individual tarzda yuksalishidan manfaatdorligi e’tirof etiladi. Chunki ijtimoiy kompetentligi yuksak shaxs
yolg‘on gapirmaydi, o‘rnatilgan tartib va qoidalarni buzmaydi, madaniyatsizlik yoki axlogsizlikdan o‘zini tiyadi,
Vataniga xiyonat gilmaydi, befarq bo‘lmaydi, birovning yetovida yurmaydi.

Maktabgacha yoshdagi bolalarda ijtimoiy kompetentlikni shakllantirishda maktabgacha ta’lim tashkilotida
rivojlantiruvchi muhitni tashkil etish, bolalarning o‘ziga xos belgilarga ega bo‘lgan yoshga doir xususiyatlari
va ehtiyojlarini hisobga olishning muhimligi “Maktabgacha ta’lim va tarbiyaning davlat standarti’da ko‘rsatib
o'tilgan. Davlat standartida rivojlantiruvchi muhit mazmuni sifatida maktabgacha ta’lim tashkilotining ko‘rgazma-
li-rivojlantiruvehi muhiti mazmuni madaniy-tarixiy qadriyatlarga: milliy va mintaqaviy an’analar, tabiat, iglimdan
kelib chiquvchi xususiyatlarga mos bo‘lishi, muhit mazmuni birlamchi dunyogarash asoslarini shakllantirish,
bolaning muvaffaqiyatli ijtimoiy moslashuviga yordam berishi lozimligi belgilab berilgan.

Maktabgacha ta’lim tashkilotining takomillashtirilgan “llk gadam” Davlat o‘quv dasturida belgilanganidek,
o‘quv-tarbiyaviy jarayonning magsadi bolalarda umumiy asosiy kompetensiyalar va rivojlanish sohalari kompe-
tensiyalarini shakllantirish uchun tegishli sharoitlar yaratishdan iborat. Mazkur hujjatda maktabgacha yoshdagi
(6—7 yosh) bolaning umumiy muhim to‘rtta kompetensiyasidan biri sifatida ijtimoiy kompetensiya — hayotiy vazi-
yatlarda kattalar va tengdoshlari bilan mulogotda axloq qoidalari va me’yorlariga rioya gilgan holda o‘zini tutish
gobiliyati sifatida ko‘rsatib o‘tilgan 2.

Maktabgacha yoshdagi bolalar ijtimoiy kompetensiyalari turli vaziyatlarda, faoliyatlarda, muloqgot jarayo-
nida shakllanib boradi. Muloqot bolalarda shaxs sifatida o‘zini bilish va anglash uchun xizmat qiladi, bilvosita
boshgalarga munosabat va boshqalarning o'ziga bo‘lgan munosabati orqali tahlil etish qobiliyati yuzaga keladi.
Bolaning rivojlanishi turli ijtimoiy sharoitlarda turli guruhlar va tengdoshlari bilan mulogot (o‘zaro ta’sir) bilan
belgilanadi. Bola turli darajadagi ijtimoiy munosabatlarni idrok etish va tushunish qobiliyatiga ega bo‘ladi.

Bu borada tarbiyachi-pedagoglar bolalarda muloqot ko‘nikmalarini o‘rgatishlari shart emas. Chunki
maktabgacha yoshdagi bolalar turli ko‘'nikma va malakalarni kattalarga taglid qilish asosida egallab boradilar.
Natijada bolalar ortasida ijtimoiy faol munosabatlar va ijtimoiy fazilatlar shakllanadi va bolalarning quyidagi
xatti-harakatlarida namoyon bo‘ladi:

» tengdoshlariga yordam taklif gilish va ulardan yordam so‘rash qobiliyati;

* hissiy sezgirlik, boshgalarga hamdardlik, muhtojlarga g‘amxo‘rlik qilish;

*  boshga shaxsning xususiyatlarini hisobga olish va gabul qilish;

*  bag‘rikenglik va tolerantlik;

* adekvat o‘zini-o‘zi hurmat qilish;

* 0'ziga ishonch, o'z ahamiyatini anglash;

»  turli darajadagi va turdagi muloqot gobiliyatlari hamda boshqga malakalarni egallash.

Nazariy tahlillar shuni ko‘rsatadiki, bolalarning ijtimoiylashuvi pedagogik ta’sir asosida amalga oshadi, oila
a'zolari va tarbiyachilar bolaning o‘yin, mehnat, mustaqil faoliyat jarayonida aka, ukasi, opasi va tengdosh-
lari bilan muloqot gilishlarini tashkil giladi. ljtimoiylashuv shaxsning madaniyat, kommunikatsiya ta’siri ostida
shakllanish jarayonini ham anglatib, subyektlarning bir-biri bilan muloqgotga kirishishini ta’minlaydi. Bu jarayon
insonning butun hayoti davomida yuz beradi.

Z. Freyd bolaning rivojlanishidagi ayrim mexanizmlarga ahamiyat beradi. Uning ta’kidlashicha, “bolaning
kamol topishi, shaxs bo'lib shakllanishida ota-onalar bilan bo‘ladigan munosabatlar katta rol o'ynaydi” &I,

J. Piaje bola shaxsining rivojlanishida muhim davrlar bo‘lishini asoslaydi, lekin bir bosgichdan ikkinchi
bosgichga o'tishda ijtimoiy ta’sir muhim deb hisoblaydi. Uning ta’kidlashicha, “shaxsning bilish faoliyati kognitiv
jarayonlar orqali yuz bergani uchun bolaning ijtimoiylashuvi jamiyat talablariga moslashadi, yangi tajribalar
orqali muvozanatlashadi” ..

Tadqigotchi X. S. Akramova tadgiqotlari maktabgacha yoshdagi bolalar bilan olib boriladigan ijtimoiy-
pedagogik faoliyat masalasiga bag‘ishlangan bo‘lib, maktabgacha ta’lim tashkiloti tarbiyachilari, ota-onalar
uchun maktabgacha yoshdagi bolalar ta’lim-tarbiyasiga qo‘yiladigan davlat talablari asosida davlat va nodavlat
maktabgacha ta’lim tashkilotlari, turli maktabga tayyorlov markazlarida bolalarni maktabga tayyorlash ishlari
olib borilayotgani, maktabgacha yoshdagi bolaning rivojlanishi va dastlabki bilim olishi to‘g‘risidagi har bir oila
va jamiyat bilishi zarur bo‘lgan muhim tavsiyalar bayon etiladi.

Tadgigotchi tomonidan tarbiyachining maktabgacha yoshdagi bolalarni jamiyatga va atrof-muhitga oson
moslasha olishlari, tengdoshlari bilan o‘zaro muloqotga kirishishlari borasidagi vazifalari xususida so‘z yuriti-
ladi ©!,

Yosh tadgiqotchi N. Baxriyeva ilmiy izlanishlarida bolaning ijtimoiy-hissiy rivojlanishida musiga mashg‘ulo-
tining muhim o'rin tutishi xususida so‘z yuritiladi. Uning fikricha, musiqa mashg‘ulotlarida ma’lum qgo‘shigni
kuylash yoki tinglash jarayonida unda ifodalangan badiiy mazmun, hissiy holatlar muhitida yashash va uni idrok
etish natijasida bola o‘zining emotsional zaxirasini yaratadi hamda uning ko‘magida o'zi va uni o‘rab turgan
atrofidagilarning hissiyotlarini yanada teran anglay boshlaydi. Musiqgiy faoliyatlarni amalga oshirish natijasida
bolalarda:

* 0z emotsiyalari va tuyg‘ularini bilish va boshqara olish malakalari;
*  boshgalarning emotsiyalari va tuyg‘ularini anglash;

*  0zi, yaqinlari, do‘stlari, oila a’zolari va atrofdagilar bilan samarali mulogotga kirisha olish sifatlari shakllanib
boradi.

litimoiylashuvda muloqot faoliyati muhim ofrin tutadi va ushbu jarayonning sifatli kechishi emotsionallik
bilan chambarchas bog'liq. Boshga insonlar bilan mulogotga kirishishda o‘ziga xos ifodali harakatlar, mimika,
tovush ohangining o‘zgarishi orqali fikr bildiriladi. Bunda gavda holati, jestlar, harakatlarning o‘ziga xosligi
mimikani boyitadi va emotsional holatni ifodalashda muhim rol o‘ynaydi. Musiqa mashg‘ulotlari orqgali bu sifat
va xususiyatlarning barchasi bolalarda o‘ziga xos ijodiy ko‘rinishda, tizimli tarzda shakllantirib boriladi ©!.

Shunday qilib, ta’lim jarayonini tashkil etishning gumanistik tamoyillarini amalga oshirish va jamoa sub-
yektlari o‘rtasidagi munosabatlarni o‘rnatishni hisobga olgan holda turli yoshdagi guruhlarni shakllantirish bola-
ning shaxsiyatining ijtimoiy ahamiyatga ega fazilatlarini shakllantirishga olib keladi.

Maktabgacha yoshdagi bolalarda ijtimoiy kompetensiyani shakllantirishning muhim mezonlari quyidagi-
lardan iborat:

* jamiyatda qabul gilingan me’yorlar va gadriyatlarni o‘zlashtirish;

*  bolaning kattalar bilan mulogoti va o‘zaro munosabatini rivojlantirish va tengdoshlar bilan alogalarni
mustahkamlash;

* 0z harakatlarining mustaqilligi, magsadga muvofigligi va o‘zini o'zi boshgarishni shakllantirish;

» ijtimoiy va hissiy intellektni, hissiy sezgirlikni, empatiyani rivojlantirish;

« tengdoshlar bilan birgalikdagi faoliyatga tayyorlikni shakllantirish;

* 0z oilasiga, bolalar va kattalar jamoasiga hurmatli munosabat va daxldorlik tuyg‘usini shakllantirish;
* mehnat va ijodning turli turlariga ijobiy munosabatni shakllantirish;

*  kundalik hayotda, jamiyatda va tabiatda xavfsiz xulg-atvor asoslarini shakllantirish.

O‘zaro munosabat va o‘zaro ta’sirlar orgali ijtimoiylashuv rivojlanadi va bolalarda “MEN” rivojlanadi. Nati-
jada o'zini namoyon etish, 0z potensialini ro‘'yobga chigarish, ehtiyojlarini gondirish, shaxsiy fikrlarini ifodalash,
muammo yechimlarini hal etishda mustaqil qaror chigarish va tashabbuskorlik shakllanadi. Bola shaxsining
jamiyat me’yorlari va qadriyatlariga amal qilishiga erishiladi.

